
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса лышкыд бур вöчысь" ним вылö республиканскöй конкурс йылысь" Коми Республикаса Правительстволöн 2003 во август 19 лунся 183 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны«Коми Республикаса лышкыд бур вöчысь" ним вылö республиканскöй конкурс йылысь" Коми Республикаса Правительстволöн 2003 во август 19 лунся 183 №-а шуöмö татшöм вежсьöмъяс:

1) «Коми Республикаса лышкыд бур вöчысь" ним вылö республиканскöй конкурс йылысь положение, мый вынсьöдöма шуöмöн (1№-а содтöд), гижны 1 №-а содтöд серти;

2) «Коми Республикаса лышкыд бур вöчысь" ним вылö республиканскöй конкурс нуöдöм вылö организационнöй комитетö пырысьясöс, мый вынсьöдöма шуöмöн (2 №-а содтöд), гижны 2 №-а содтöд серти.

Коми Республикаса Юралысь                                                     В.Торлопов

Сыктывкар

2005 вося февраль16 лун

31 №

Коми Республикаса Правительстволöн 

2005 во февраль 16 лунся 31 №-а шуöм дорö

1 №-а содтöд

"Вынсьöдöма

Коми Республикаса Правительстволöн 

2003 во август 19 лунся 183 №-а шуöмöн

(1 №-а содтöд)

«Коми Республикаса лышкыд бур вöчысь" 

ним вылö республиканскöй конкурс йылысь 

ПОЛОЖЕНИЕ

1. Тайö Положениеыс урчитö "Коми Республикаса лышкыд бур вöчысь" ним вылö Коми Республикаын республиканскöй конкурс нуöдан пöрадок (водзö – конкурс).

2. Конкурс нуöдöмын шöр могöн лоö социальнöй партнёрство, милосердие да гуманизм идеяяс сöвмöдöм да олöмö пöртöм, государственнöй социальнöй политика олöмö пöртöмын активнöя участвуйтöм вылö бур вöчан удж ошкöм, инновационнöй социальнöй балаяс олöмö пöртöмын неправительственнöй некоммерческöй организацияяслы отсалöм, ичöт нажöткаа категория йöзлы адреснöй да системнöй отсöг сетöм.

3. Конкурс котыртöм да нуöдöм могысь артмöдсьö "Коми Республикаса лышкыд бур вöчысь" ним вылö республиканскöй конкурс нуöдöмын организационнöй комитет (водзö – оргкомитет).

4. Оргкомитетö пырысьяс вынсьöдсьöны Коми Республикаса Правительствоöн. 

5. Конкурслысь могъяс решитöм вылö оргкомитетлы колö вöчны татшöм удж:

котыртны да нуöдны конкурс, сы лыдын конкурс нуöдöм вылö кыскыны спонсоръясöс;

конкурс лöсьöдöм бöрся öтув веськöдлыны да нуöдны контроль;

вöчны конкурсын кывкöртöдъяс;

бöрйыны конкурсын участвуйтысьясöс да вермысьясöс.

6. Конкурс нуöдсьö быд во.

Конкурсын участвуйтöны организацияяс, асшöр уджалысьяс, торъя йöз, общественнöй котыръяс.

7. Конкурслöн отчётнöй кадколастöн лоö кывкöртöд сетан водзвывса воыс.

8. Конкурсын участвуйтöм вылö оргкомитетö конкурсса во бöрын мунысь волöн август 1 лунöдз колö мöдöдны конкурсын участвуйтöм вылö шыöдчöм (Положение дорö содтöд) да бур вöчан удж эскöдысь документъяс. Кокурсын участвуйтöм вылö шыöдчöм вермас мöдöдны кыдзи бур вöчысь, сiдзи и бур вöчысьлысь отсöг босьтысь.

9. Оргкомитет видлалö сетöм материалъяссö да вöчö конкурсса во бöрын мунысь волöн август 15 лунöдз конкурслысь кывкöртöдъяс.

10. Конкурсын кывкöртöд вöчигöн медводз артыштсьöны татшöм бур вöчöмъяс:

Коми Республикаса государственнöй социальнöй политика ошкöм, торъя мога республиканскöй уджтасъяс, муниципальнöй юкöнъяс сöвмöдöмын уджтасъяс олöмö пöртöм вылö адреснöй да системнöй отсöг сетöм; 

фондъясö, кöнi сьöм чукöрмö Коми Республика мутасын социальнöй туйвизя балаяс олöмö пöртöм вылö, сьöм вуджöдöм;

социальнöй объектъяс стрöитöм да выльмöдöм вылö отсöг;

Великöй Отечественнöй войнаса вермытöмъяслы да участникъяслы, уджвывса ветеранъяслы, пенсионеръяслы отсöг сетöм;

культура да спорт юкöнын отсöг сетöм (енбиа челядьлы, творческöй да спортивнöй коллективъяслы материальнöй отсöг сетöм, рубежсайса, Россияса да республикаса уна пöлöс творческöй конкурсъясын да фестивальясын артистъяслысь участвуйтöмсö сьöмöн могмöдöм, уна пöлöс спортивнöй вермасьöмъясын спортивнöй коллективъяслысь участвуйтöмсö сьöмöн могмöдöм, культура, искусство, спорт объектъяс дзоньталöм да с.в.);

велöдан юкöнын отсöг сетöм (велöдысьяслы грантъяс, енбиа челядьлы стипендияяс сетöм, подшефнöй велöдан учреждениеяс материально-техническöя могмöдöм да мукöд);

том йöзлы материальнöй отсöг сетöм (том йöзлысь уна пöлöс балаяс олöмö пöртöм вылö грантъяс сетöм, чужан му радейтан туйвизь сöвмöдны отсалöм, том семьяяслы отсöг, сы лыдын оланiн условиеяс бурмöдöмын да с. в.);

бать-мамтöм да бать-мам дöзьöртöг кольöм челядьлы семьяясö овмöдчöм вылö условиеяс лöсьöдöм (приёмнöй семьяяслы, кодъяс быдтöм вылö босьтiсны челядьсö, благоустроитöм оланiн ньöбöм, семейнöй челядь керкаяслы, öти батя либö мама семьяяслы отсöг сетöм);

социальнöй учреждениеяслы шефъяссянь отсöг, на дорö бур вöчысьясöс индöм;

неминучаö веськалöм йöзлы, ичöт нажöткаа йöзлы öтчыдъя отсöг, моральнöя да материальнöя отсалöм;

социальнöя могмöдысь органъяслы памятнöй лунъяслы сиöм мероприятиеяс лöсьöдöм да нуöдöм вылö быд сикас отсöг сетöм;

мукöд сикас отсöг сетöм.

11. Конкурс нуöдсьö татшöм номинацияяс серти:

"Социальнöй партнёр" – организацияяслы, кодъяс век отсалöны  да пуктöны ыджыд пай Коми Республикаын торъя мога республиканскöй уджтасъяс да муниципальнöй юкöнъяс сöвмöдан уджтасъяс олöмö пöртöмö, тшöтш и социально-культурнöй, мортöс ёнмöдан да спорт, йöзлы социальнöй отсöг сетан объектъяс стрöитöмö да сöвмöдöмö;

"Нима бала" – организацияяслы, кодъяс пыр ёртасьöны общественнöй котыръяскöд, социальнöй учреждениеяскöд öнiя социальнöй технологияясöн ёна тöдчана инновационнöй социальнöй балаяс пыртöм да сьöмöн могмöдöм кузя, кодъясöс  веськöдöма наркомания да алкоголизм чинтöм вылö, семьялысь престиж да социальнöй тöдчанлун бурмöдöм вылö, дзоньвидза оласног лöсьöдöм вылö, том йöзлысь водзмöстчöм ошкöм вылö, быдмысь поколениелы нравственнöя, духовнöя да физическöя сöвмöмын отсалöм вылö, уджöн могмöдöм вылö (гражданалы, кодъяс некыдзи оз аддзыны удж, выль уджалан местаяс лöсьöдöм вылö) да с.в.; 

"Милосердие" – организацияяслы да торъя йöзлы, кодъяс сетöны ёна гöля олысь йöзлы (пöрысь гражданалы, уна челядя да абу тыр семьяяслы, вермытöм йöзлы, пикö воöм йöзлы) адреснöй социальнöй отсöг сьöмöн да натуральнöя сёян-юанöн, быт кöлуйöн, оланiн дзоньталöмöн, ломтасöн могмöдöмöн, лекарство да медицинскöй кöлуй ньöбöмöн, санаторно-курортнöя бурдöдöмöн;

"Меценат" – организацияяслы да торъя йöзлы, кодъяс век отсалöны сьöмöн культура да искусство учреждениеяслы культура наследие фонд содтöмын (искусство произведениеяс, музейнöй экспонатъяс, библиотекаяслы литература ньöбöмöн), творческöй котыръяслы да коллективъяслы выставкаяс, фестивальяс, конкурсъяс, гастрольяс котыртöмын, сетöны енбиа челядьлы, культураса да искусствоса уджалысьяслы грантъяс;

"Водзö олöм йылысь тöждысьöм" – организацияяслы, кодъяс век отсалöны Коми Республикаын торъя мога республиканскöй уджтасъяс да муниципальнöй юкöнъяс сöвмöдан уджтасъяс олöмö пöртöмын, кодъясöс лöсьöдöма быдмысь поколениелы быд боксянь бур условиеяс вöчöм вылö, тшöтш и велöдан учреждениеяслы, челядьлысь творчество сöвмöдöм кузя содтöд тöдöмлун сетан учреждениеяслы, челядь-ныв-зонпосни спорт школаяслы, бать-мамтöм да бать-мам дöзьöртöг (оланпас серти представительястöг) кольöм челядьлöн велöдан учреждениеяслы, вермытöм челядьлы реабилитационнöй шöринъяслы отсöг сетöм, приёмнöй семьяяслы, семейнöй челядь керкаяслы олан условиеяс да быт бурмöдöм вылö материальнöй отсöг сетöм;

"Вермысьяслы слава" – организацияяслы да торъя йöзлы, кодъяс сетöны меставывса асвеськöдлан органъяслы, ветеранъяслöн организацияяслы Великöй Отечественнöй войнаын Победасянь 60 во тыран лун пасйöм дасьтöмын да нуöдöмын отсöг, Великöй Отечественнöй войнаса вермытöмъяслы да участникъяслы, тылын уджалысьяслы адреснöй материальнöй отсöг.

12. Конкурс нуöдсьö торйöн группаясöн:

ыджыд бизнеслöн (150 мортысь унджык уджалысьöн);

шöр да ичöт бизнеслöн (150 мортысь этшаджык уджалысьöн), общественнöй котыръяслöн;

торъя йöзлöн.

Конкурсын участвуйтöм вылö шыöдчысь ачыс бöрйö конкурсса номинациясö, кутшöмын кутас сiйö участвуйтны. Быд шыöдчысьлöн эм право участвуйтны öти бöрйöм номинацияын.

Конкурсса участникъясöс донъялан медшöр критерийясöн лоöны:

бур вöчöмын системносьт;

бур отсöг мындасö организация-благотворительлöн öти уджалысь вылö арталöмöн. Бур отсöг сетан ыдждаыс артавсьö бöрйöм номинация кузя рöскод серти, бур отсöг сетöм вылö сьöмыс оз лыддьыссьы, кор сiйöс видзöма:  

Коми Республика сайын;

организацияяслöн воддза уджалысьяслы материальнöй отсöг сетöм вылö;

государственнöй да муниципальнöй учреждениеяслысь да организацияяслысь материально-техническöй база ёнмöдöм вылö, йöзлысь дзоньвидзалун видзöм, йöзöс велöдöм, социальнöя могмöдöм, культура, мортöс ёнмöдöм да спорт кузя организацияяс да учреждениеяс кындзи; 

религиознöй сооружениеяс стрöитöм да дзоньталöм вылö.

13. Конкурсын вермысь бöрйыссьö оргкомитетса заседание вылын быд номинация кузя оргкомитетöн. Оргкомитетлöн заседание лыддьыссьö вынаöн, эм кö сэтчö пырысьысь джынсьыс унджыкыс. Оргкомитетлöн решение примитсьö заседание вылын оргкомитетö пырысьяслöн унджык гöлöс серти, гöлöсъяс юксьöны кö öтмында, вына гöлöс сетсьö оргкомитетса веськöдлысьлы. Оргкомитетлöн решениеяс пасйыссьöны сёрнигижöдъясын, кöнi кырымасьöны заседание вылын веськöдлысь да кывкутысь секретар.

14. Конкурсын вермысьяслы, кодъяслы сетöма номинацияын медводдза места, сетсьö диплом да паметь пас. Диплом да паметь пас кыпыда сетсьö Коми Республикаса Юралысьöн Коми Республикаса государственносьт лунъяс пасйигöн.

15. Конкурсын вермысьясöс Коми Республикаса Юралысь либö сылöн тшöктöм серти мöд морт корö Коми Республикаын государственнöй праздникъяслы да мукöд ыджыд лоöмторъяслы сиöм мероприятиеяс вылö.

___________________________ 

"Коми Республикаса лышкыд бур вöчысь" ним вылö 

республиканскöй конкурс йылысь положение дорö

содтöд 

"Коми Республикаса лышкыд бур вöчысь" 

ним вылö республиканскöй конкурсын участвуйтöм вылö

 шыöдчöм

1. Юридическöй кывкутысьса веськöдлысьлöн ов, ним, вич либö торъя мортлöн ов, ним, вич (паспорт серти).

2. Гортса адрес, телефон – торъя мортлысь.

3. Организация ним, юридическöй адрес, телефон – юридическöй кывкутысьлысь.

4. Организация ним либö бур вöчысьлысь отсöг босьтысьяслöн торъя морт вылö индöм, кодъяс индöны конкурсын участвуйтöм вылö организация-буртор вöчысьöс либö торъя мортöс (юридическöй адрес, телефон номер – юридическöй кывкутысьлысь, гортса адрес, телефон номер – торъя мортлысь). 

Пасйöд: Тайö пунктыс пасйыссьö, кор шыöдчöмсö сетö бур вöчысьлысь отсöг босьтысь.  

5. Бöрйöм номинация индöм.

6. Буртор вöчан отсöг сикас да сылöн ыджда.

7. Буртор вöчан отсöг сетöмысь официальнöя эскöдöм юöр (быдысь торйöн), кöнi эм юöр буртор вöчан отсöг сикас да сылöн ыджда йылысь, материальнöй, сьöм средствояслысь да мукöд ресурслысь вуджöдан кад да пöрадок йылысь, могъяс йылысь, мый вылö видзсьöны воöм средствояс да ресурсъяс. 

8. Содтöд: юöр сетанiнын гижöм статья да юöр гижöдъяс, петанiн да йöзöдан кад индöмöн, а сiдзжö рекомендацияяс, отзывъяс, ошкана документъяслöн копияяс, бур вöчан удж йылысь юöра мукöд материал.

Пасйöд:  Официальнöя эскöданаторъясöн вермасны лоны мынтысян поручениеяс, вöчöм уджысь актъяс, бур вöчысьлысь отсöг босьтысьяссянь справкаяс да бур вöчöм эскöдысь мукöд документ.

_______________________ " 

Коми Республикаса Правительстволöн

2005 во февраль 16 лунся  31 №-а шуöм дорö

2 №-а содтöд

"Вынсьöдöма

Коми Республикаса Правительстволöн 

2003 во август 19 лунся 183 №-а шуöмöн

(2 №-а содтöд)

"Коми Республикаса лышкыд бур вöчысь" ним вылö

республиканскöй конкурс нуöдöм кузя организационнöй комитетö 

пырысьяс

Торлопов В.А.
-
Коми Республикаса Юралысь (организационнöй комитетöн веськöдлысь)

Скоробогатова В.И.
-
Коми Республикаса Юралысьöс вежысь (организационнöй комитетса веськöдлысьöс вежысь)

Никулин В.С.
-
Коми Республикаса удж да йöзлы отсöг сетан министерстволöн социальнöй партнёрство да удж йитöдъяс юкöнса веськöдлысь (организационнöй комитетса секретар)

Организационнöй комитетса членъяс:

Гайзер В.М.
-
Коми Республикаса Юралысьöс вежысь – Коми Республикалöн сьöм овмöсса министр

Долмацын Л.С.
-
Коми Республикаса промышленникъяслöн да предпринимательяслöн (удж сетысьяслöн) котырса олöмö пöртысь директор (сёрнитчöм серти)

Дружинин А.А.
-
Коми Республикаса мортöс ёнмöдан, спорт да туризм агентствоöн веськöдлысь

Изъянов А.Т.
-
Коми Республикаса йöзöс велöдöм да вылыс тöдöмлун кузя министр

Кузьбожева М.В.
-
Коми Республикалöн культураса да национальнöй политикаса министр

Кравчук С.Г.
-
Коми Республикаса йöзлысь дзоньвидзалун видзöм да отсöг сетöм кузя министр

Манасарянц С.В.
-
Коми Республикалöн торгово-промышленнöй палатаса президент (сёрнитчöм серти)

Пономаренко С.Н.
-
Коми Республикаса йöзöс велöдöм да вылыс тöдöмлун кузя министрöс вежысь

Савастьянова О.В.
-
Коми Республикалöн общественнöй палатаса веськöдлысь (сёрнитчöм серти)

Стукалов И.Е.

Коми Республикаса экономика сöвмöдöм кузя министр

Турьев Г.В.

Войнаса, уджвывса, вооружённöй вынъясса да правоохранительнöй органъясса ветеранъяслöн (пенсионеръяслöн) Коми республиканскöй сöветса веськöдлысь (сёрнитчöм серти)

_______________________________ "

исп. Исакова

11 212 пас


